
ԺԳ.00.02 - <<Դասավանդման և դաստիարակության մեթոդիկա>> (ֆիզիկական

մանկավարժական գիտությունների թեկնածուի գիտական

Ատենախոսության թեման հաստատվել է ֆիզիկական կուլտուրայի
հայկական պետական ինստիտուտում

Գիտական ղեկավար մանկավարժական գիտությունների
դոկտոր, պրոֆեսոր Բ.Զ. ՍԱՂՅԱՆ

Պաշտոնական ընդդիմախոսներ մանկավարժական գիտությունների
թեկնածու, պրոֆեսոր Լ.Ա. ՍԱՄՎԵԼՅԱՆ
մանկավարժական գիտությունների
դոկտոր, պրոֆեսոր Լ.Ս. ՆԵՐՍԻՍՅԱՆ

Առաջատար կազմակերպություն Գյումրիի Մ. Նալբանդյանի անվան պետական
մանկավարժական ինստիտուտ

Պաշտպանությունը կկայանա 2007 թ. մայիսի 24-ին, ժամը 140-ին, Խ.Աբովյանի
անվան հայկական պետական մանկավարժական համալսարանին առընթեր
գիտական աստիճաններ շնորհող ԲՈՀ-ի 020 մասնագիտական խորհրդի նիստում:
Հասցեն 375010, ք. Երևան, Տիգրան Մեծի 17:

Ատենախոսությանը կարելի է ծանոթանալ Խ Աբովյանի անվան հայկական
պետական մանկավարժական համալսարանի գրադարանում:

Սեղմագիրն առաքված է 2007թ. ապրիլի 24-ին:

Մասնագիտական խորհրդի գիտական քարտուղար,
հոգեբանական գիտությունների թեկնածու Ա.Ս. Հովհաննիսյան

- ԱԶԳԱՅԻՆ

-
ՀԱՄԱՐ

|499I 2004

ԱՇԽԱՏԱՆՔԻ ԸՆԴՀԱՆՈՒՐ ԲՆՈՒԹԱԳԻՐԸ

ԱՐԴԻԱԿԱՆՈՒԹՅՈՒՆԸ: Մարզական սամբո ըմբշամարտում բարձր նվա-
ճումները մեծապես պայմանավորված են ըմբիշների ֆիզհկական, տեխնիկա-
տակտիկական և այլ կողմերի պատրաստականությամբ, ճիշտ պլանավորմամբ
ու մարզումների նպատակաուղղված կազմակերպմամբ, հավաքական թիմերը
ժամանակին արժանի փոխարինողներով ապահովելու հնահավորության առկա-
յությամբ:

Վերջին օլիմպիական խաղերում և աշխարհի առաջնություններում Հայաս-
տանի Հանրապետության ըմբիշների անհաջողությունները մեծամասամբ պայ-
մանավորված է հավաքական թիմերն արժանի փոխարինողներով համալրելու
հնարավորության բացակայությամբ, որն էլ իր հերթին պայմանավորված է
հանրապետությունում պատանի ըմբիշների մարզման գործընթացում տիրող
ֆիզիկական և տեխնիկական պատրաստության գործընթացում տիրող խոտա-
նով և սոցիալ-տնտեսական խոչընդոտներով և դժվարություններով:

Սամբո ըմբշամարտի տեխնիկական հնարքների զինանոցը հարուստ է
բազմաթիվ արդյունավետ տարատեսակներով: Ուստի, պատանի ըմբիշների
մարզման գործընթացում մարզիչներն ունեն բոլոր հնարասորություններո հիմ-նական շեշտը դնելու ըմբիշների ֆիզիկական և տեխնիկական համալիր պատ-
րաստության այն կողմերի վրա, առավելապես մարզման կկզբնական փուլում
այն բազային հնարքների ուսուցման և մարզման վրա, որոնք անհրաժեշտ հիմք
կծառայեն հետագայում հաջողությունների հասնելու համար ( A.A. Харлампиев,
1964; Д.Л. Рудман, 1979; Е. Чумаков, 1985; Э.В. Агафонов, В.А. Хориков,
1998; г.с. Туманяан, 1998 В. Рублевскии и др): Սակայն չպետք է մոռանալ, որ
դա էլ իր հերթին պայմանավորված է պատանեկան սպորտում գոյություն ունեցող
կազմակերպչական աշխատանքների, անհրաժեշտ միջոցների ժամանակին և
նպատակային ապահովման, սպորտային ընտրության տարբեր փուլերում
մարզվողների անձի անհատական առանձնահատկությունների, բժշկակակենսա-
բանական վերահսկողության և այլ կարևոր գործոնների հաշվառումով:

Սամբո ըմբշամարտը որպես մարզաձև բարձր է գնհատվում տարբեր տա-
րիքի ազգաբնակչության կողմից, որպես ինքնապաշտպանության և հակահար-
ձակողական արվեստ: Այդ մարզաձևը հատկապես, կարևորվում է որպես իրավա-
պահ մարմինների աշխատակիցների և հայրենիքի պաշտպանության համակար-
գի անձանց ֆիզիկական դաստիարակության անփոխարինելի միջոց:

Համեմատած ըմբշամարտի հարակից ձևերի հետ, կամբո ըմբշամարտն
ունի որոշակի ինքնատիպություն: Դա բացատրվում է նրանով, որ բացի գցումնե-
րից, պահումներից, սամբո ըմբշամարտում կան ձեռքերի և ոտքերի վրա կատար-
վող մեծ թվով ցավեցնող հնարքներ, որոնք մարզիչներից պահանջում են մասնա-
գիտական բարձր պատրաստականություն, տեխնիկայի անբերի տիրապետում և
դիդակտիկայի սկզբունքների իրազեկություն: Պատանեկան տարիքում սամբո
ըմբշամարտի ոչ բոլոր հնարքներն են պետական ծրագրով նախատեսվում մարզ-
ման առաջին տարում: Այդպիսի հնարքների շարքին են դասվում նաև ոտքերի
տարբեր բռնվածքներով և ուսերի վրայից կատարվող գցումները հաշվի առնե-
լով պատանի ըմբիշների ֆիզիկական զարգացման ցածր պատրաստականու-
թյունը: Սակայն, մեր մանկավարժական դիտումները, մրցակցական գոտեմարտի

գրանցումները և մարզիչների հետ անցկացված հարցման ամփոփ վերլուծու-
թյունները ցույց տվեցին, որ այնուհանդերձ, ոտքերի բռնվածքներով և ուսերի
վրայից գցումները մրցումներում պատանի ըմբիշները հաճախակի են փորձում
կատարել, նույնիսկ հաջողության են հասնում: Ուստի տհաճ երևույթներից և
վնասվածքներից խուսափելու նպատակով նշված հնարքների հիմքը մարզիչնե-
րը ստիպված են դնել մարզման սկզբնական շրջանում:

Հանրապետության առաջավոր մարզիչների աշխատանքի փորձը ցույց է
տալիս, որ ընդհանուր ջանքերով կարելի է ըմբշամարտում հաղթահարել պատա-
նի ըմբիշների պատրաստության գործընթացում առաջացած առկա դժվարու-
թյունները և ապահովել ոչ միայն անձի համակողմանի ու ներդաշնակ զարգաց-
ման խնդիրները, որոնք եղել և մնում են որպես համամարդկային դաստիարակու-
թյան հիմնական նպատակ, այլև աջակցել նրանց մարզական արդյունքների օպ-
տիմալացմանը:

Այսօր, ավելի քան երբեք, անհրաժեշտություն է դարձել մշակելու մարզ-
ման ժամանակակից և արդյունավետ մեթոդիկա, հիմնավորել դրանք գիտափոր-
ձերով ու ստացված տվյալների հիման վրա մեթոդական առաջարկություներ
կատարել հանրապետության մարզիչների և մասնագետների համար:

ՀԵՏԱԶՈՏՈՒԹՅԱՆ ՆՊԱՏԱԿԸ: Դասակարգել սամբո ըմբշամարտում ոտ-
քերի տարբեր բռնվածքներով կատարվող հնարքները, մշակել դրանց ուսուցման
արդյունավետ և վստահելի մեթոդիկա, հիմնավորել պատանի սամբիստների մոտ
այդ հնարքների ուսուցման նպատակասլացությունը:

ՀԵՏԱԶՈՏՈՒԹՅԱՆ ՎԱՐԿԱԾԸ: Ենթադրվում էր, որ սամբո ըմբշամարտում
պատանի սամբիստների կողմից ոտքերի տարբեր բռնվածքներով իրականաց-
վող հնարքները, դրանց տարբերակների արդյունավետ կատարման մեթոդների
մշակումը և գիտափորձերով դրանց հիմնավորումը, ինչպես նաև այդ հնարքների
կատարմանն օժանդակող յուրահատուկ շարժողական ընդունակությունների
մշակումը, ինտեգրատիվ կիրառումը և դրանց համակարգումը կօգնեն ոչ միայն
բազմապատկելու ու կարգավորելու պատանի ըմբիշների մարզման գործընթա-
ցում գոյություն ունեցող տեխնիկական զինանոցը, այլև նշված տարիքի սամ-
բիստների մարզման գործընթացում կօժանդակի ուսուցման օպտիմիալ մեթոդա-
կան մոտեցումերին:

ՀԵՏԱԶՈՏՈՒԹՅԱՆ ՕԲՅԵԿՏԸ: Սամբո ըմբշամարտում 11-12, 13-14 տա-
րեկան պատանի սամբիստների ոտքերի տարբեր բռնվածքներով կատարվող
գցումների տեխնիկայի ուսուցումը:

ՀԵՏԱԶՈՏՈՒԹՅԱՆ ԱՌԱՐԿԱՆ: Սամբո ըմբշամարտում ոտքերի տարբեր
բռնվածքներով կատարվող հնարքների ուսուցման մեթոդիկայի և դրանց իրակա-
նացման եղանակների գործընթացը:

ՀԵՏԱԶՈՏՈՒԹՅԱՆ ԽՆԴԻՐՆԵՐԸ: Հետազոտության նպատակի իրակա-
նացումը նախատեսում է մի շարք խնդիրների լուծում.

1. Դասակարգել ոտքերի տարբեր բռնվածքներով կատարվող հնարք-
ները:

2. Կատարել ոտքերի տարբեր բռնվածքներով իրականացվող գցումնե-
րի վերլուծություն.

3. Մշակել և տեղայնացնել պատանի սամբիստների հատուկ ուժային և
արագաուժային պատրաստության նախապատրաստական վարժություններ և
նախանշել դրանց կիրառման ձևերը, կարգը և հաջորդականությունը.

4. Գիտափորձում հիմնավորել պատանի ըմբիշների՝ նշված հնարքների
ուսուցման մեթոդիկայի արդյունավետությունը:

ՀԵՏԱԶՈՏՈՒԹՅԱՆ ՄԵԹՈԴՆԵՐԸ: Հետազոտության խնդիրների լուծման
նախադրյալներ ստեղծելու նպատակով աշխատանքում կիրառվել են հետազո-
տության հետևյալ մեթոդները

в հիմնահարցին առնչվող գրական աղբյուրների ուսումնասիրություն,
վերլուծություն և ընդհանրացում,
սոցիոլոգիական հարցում,
մանկավարժական դիտումներ,
մրցակցական գոտեմարտերի գրանցումներ և վերլուծություններ,
մարզչական փորձի ամփոփում և ընդհանրացում,
տեսանկարահանումներ,
մարդաչափություն,
դինամոմետրիա,
գոնիոմետրիա,
մանկավարժական գիտափորձ,
մաթեմատիկական վիճակագրական մեթոդներ:

ՀԵՏԱԶՈՏՈՒԹՅԱՆ ԿԱԶՄԱԿԵՐՊՈՒՄՆ ՈՒ ՀԵՏԱԶՈՏՎՈՂՆԵՐԻ ՔԱՆԱԿԱ-
ԿԱԶՄԸ: Հետազոտություններն անցկացվել են երեք փուլերով: Առաջին փուլում
հիմնախնդրի վերաբերյալ ուսումնասիրվել և վերլուծվել են գրական աղբյուրներ:
Ընդհանուր առմամբ, ուսումնասիրվել են 170 գրական աղբյուրներ: Երկրորդ
փուլում 60 առաջատար մարզիչների և 70 բարձրակարգ մարզիկների հետ անց-
կացված սոցիոլոգիական հարցման արդյունքում դասակարգվել են սամբո ըմբ-
շամարտում ոտքերի տարբեր բռնվածքներով կատարվող հնարքները: Երրրորդ
փուլում անցկացվել է տևական մանկավարժական գիտափորձ, որին մասնակցել
են 11-12, 13-14 տարեկան 62 պատանի ըմբիշներ:

Գիտափորձերը կազմակերպվել են 11-12, 13-14 տարեկան պատանի
սամբիստների հետ Աբովյան քաղաքի մանկապատանեկան համալիր մարզա
դպրոցում և սամբոյի մասնագիտացված մարզադպրոցում, որը տևել է 12 ամիս:

ԳԻՏԱԿԱՆ ՆՈՐՈՒՅԹԸ: Սամբո ըմբշամարտի տեսությունում և պրակտի-
կայում փորձ է արվել տալ բազային հնարքների և դրանց տարրերի դասակար-
գումը, գցումների սկզբնական ուսուցման գործընթացում ֆիզիկական դաստիա-
րակության համապատասխան միջոցների կիրառման օպտիմալ հաջորդակա-
նությունը որպես տվյալ մարզաձևի մարզման գործընթացում հիմնական ցուցա-
նիշ: Օգտագործված մոտեցումները և մանկավարժական հնարքները նպաստել
են սկզբնական ուսուցման գործընթացում գցումների տեխնիկայի առավել կա-
տարյալ տիրապետմանը:

ՀԵՏԱԶՈՏՈՒԹՅԱՆ ՏԵՍԱԿԱՆ ՆՇԱՆԱԿՈՒԹՅՈՒՆԸ: Հիմնավորվել է ոտքե-
րի բռնվածքներով կատարվող հնարքների դասակարգումը և ստացված արդ-
յունքների հիման վրա մշակվել է համապատասխան մեթոդիկա, որը հաջողու-

թյամբ կարող է կիրառվել մարզման սկզբնական ուսուցման գործընթացում, բար-
ձրագույն և միջին մասնագիտական ուսումնական հաստատություններում, <<Ըմբ-
շամարտի տեսություն և մեթոդիկա>> առարկայի դասավանդման ժամանակ, ինչ-
պես նաև ըմբշամարտի մանկապատանեկան մարզադպրոցների ուսումնական
ծրագրերի ու աշխատանքների կազմակերպման գործընթացում:

ՀԵՏԱԶՈՏՈՒԹՅԱՆ ԳՈՐԾՆԱԿԱՆ ՆՇԱՆԱԿՈՒԹՅՈՒՆԸ: Մարզման մշակ-
ված մեթոդիկան և ուժային ընդունակությունների հետազոտման համար պատ-
րաստված հատուկ սարքը համապատասխան մարմինների կողմից արտոնա-
գրվել և մասնագետների կողմից հավանության է արժանացել, նպաստել է պա-
տանի ըմբիշների ուսումնամարզական գործընթացում տեխնիկական գործողու-
թյունների սկզբնական ուսուցման և դրանց հետագա կատարելագործման գործ
ընթացի արդյունավետ կազմակերպմանը, ինչը վկայում են աշխատանքում բեր-
ված ներդրման ակտերը:

ԱՇԽԱՏԱՆՔԻ ՏԵՍԱԿԱՆ-ՄԵԹՈԴԱԲ հիմքն են հանդիսացել ընդ-
հանուր մանկավարժության դիդակտիկայի հանրահայտ սկզբունքները
(Յու.Կ.Բաբանսկի, 1987, Հ.Մ. Մախչանյան, Ա.Ս. Մանուկյան, 1997, Ա.Ս. Մանուկ-
յան, 2002), մարզման տեսության և մեթոդիկայի հայտնի դրույթները (А.А. Хар-
лампиев, Е.М. Чумаков, Н.Г Кулик, Л.П. Mamвеев, 1977, 1971; Г.С. Туманян,
1988; Э.В. Агафонов, В.А. Хориков, 1998; Ն.Գ. Օզոլին, 1966, Ա.Ա. Գրիգորյան,
1988, Ֆ.Գ. Ղազարյան, 1992, Բ.Զ. Սաղյան, Հ.Գ. Գալստյան, 2002, Հ.Գ. Գալըս-
տյան, 2004) ինչպես նաև՝ պատանի մարզիկների պատրաստման բժշկակենսա-
բանական, կենսաքիմիական և հոգեբանական հիմնարար աշխատանքները (Э.Г.
Мартиросова, 1968; А.Ц. Пуни, 1969; Ф. Генов, 1971; П.А. Рудик, 1974; B.C.
Фарфель, 1975; В.Ф. Башкиров, 1986; А.П. Aanmeeв, 1990; В.И. Дубровски,
1959; Ա.Ա. Լալայան 1971, Ռ.Կ. Հարությունյան, Հ.Գ. Բաղդասարյան 1990):

ՍՏԱՑՎԱԾ ԱՐԴՅՈՒՆՔՆԵՐԻ ՀՈՒՍԱԼԻՈՒԹՅՈՒՆԸ ապահովված է մանկա-
վարժական, սոցիոլոգիական, վերահսկողության և թեստավորման օբյեկտիվ հա-
մակարգով, մանկավարժական հետազոտությունների տևողությամբ, հետազոտ-
վողների բավարար քանակակազմով, հետազոտությ խնդիրների և մեթոդների
համապատասխանությամբ ու լայն շրջանակով, ինչպես նաև՝ ստացված փաս-
տացի տվյալների մաթեմատիկական վիճակագրական մշակման և վերլու-
ծության մեթոդների կիրառմամբ (H.H. Плохиновский, 1961; В.Ю. Урбах, 1964;
Э.Г. Мартиросова, Ю.П. Сергеева, 1978; Ա. Ն. Պետրոսյան, Բ. Ա. Միրզոյան,
1975, Վ.Բ. Առաքելյան, 2001):

ՊԱՇՏՊԱՆՈՒԹՅԱՆ ՆԵՐԿԱՅԱՑՎՈՂ ԴՐՈՒՅԹՆԵՐԸ.
1. ՀԵղինակային դասակարգումը հնարավորություն է տալիս

հեշտացնելու նախնական ուսուցման գործընթացը:
2. Ստացվել են նոր գիտելիքներ սամբո ըմբշամարտում համալիր

վարժությունների ընտրության, դրանց օգտագործման կարգի և հերթագայ-
ման, բեռնվածության կարգավորման, դիդակտիկական պայմանների ար-
դյունավետության մակարդակը բարձրացնելու համար:

2. Սամբո ըմբշամարտում մշակվել է ոտքերի տարբեր բռնվածքնե-
րով կատարվող հնարքների ուսուցման մեթոդիկան որպես սկզբնական ու-
սուցման արդյունավետ եղանակ:

ԱՏԵՆԱԽՈՍՈՒԹՅԱՆ ԿԱՌՈՒՑՎԱԾՔԸ ԵՎ ԾԱՎԱԼԸ: Ատենախոսական աշ-
խատանքը շարադրված է 157 համակարգչային էջերի վրա, բաղկացած է ներա
ծությունից, երեք գլուխներից, եզրակացություններից, օգտագործված գրակաւ
նության մատենագիտական ցանկից: Այն ներառում է 13 աղյուսակներ, 12 գծա-
պատկերներ և 26 նկարներ: Ատենախոսությանը կցված են հավելվածներ, ման-
կավարժական պրակտիկայում ստացված արդյունքների ներդրման վերաբերյալ
2 ակտ, ինչպես նաև <<մկանային ուժի չափման սարք>> գյուտի արտոնագրի պատ-
ճեն:

ՀԵՏԱԶՈՏՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ներածության բաժնում հիմնավորված է թեմայի արդիականությունը,
ընդգրկված են աշխատանքի նպատակը, հետազոտության օբյեկտը, առարկան,
վարկածը, ներկայացված են հետազոտության խնդիրներն ու մեթոդները: Բա-
ցահայտված է գիտական նորույթը, աշխատանքի տեսական և գործնական
նշանակությունը, պաշտպանության ներկայացվող հիմնական դրույթները:

Առաջին գլխում, <<Հիմնահարցի վիճակը>> խորագրով, բազմաթիվ գրական
աղբյուրների տվյալների վերլուծության հիման վրա ուսումնասիրվել և
քննարկվել է ուսուցման գործընթացի էությունը (Ю.К. Бабанскии, 1983; Б.Т.
Лихачев, 1993; П.И. Пидкасистый, 1998; Հ.Մ. Մախչանյան և Ա.Ս. Մանուկյան,
1997 և ուրիշներ): Դիդակտիկայի հիման վրա բացահայտվել են դրույթները
ուսուցման և դաստիարակության միասնությունը, դասավանդողի և աշակերտի
համատեղ գործունեությունը, ուսուցման համակարգվածությունը և այլն, որոնք
միասնական են նաև ֆիզիկական դաստիարակության ու սպորտային մարզման
գործընթացի համար:

Բացահայտելով մարզման պրակտիկայում ուսուցման էությունը նշվում է,
որ հիմնական օբյեկտ են համարվում շարժողական գործողությունները
(ֆիզիկական վարժություններ), որոնք ուսուցանվող ընդհանուր հնարքների և
սկզբունքների ուսումնասիրման ու կիրառման համար իրենցից ներկայացնում են
ցանկալի նյութ (П.Я. Галперин, 1985): Շարժողական գործողությունների ուսու-
ցումը պարտադիր և անհրաժեշտ է մանկավարժական գործունեության ցանկա-
ցած ոլորտում: Սակայն միայն ֆիզիկական դաստիարակության և սպորտային
մարզումների բնագավառում են դրանց ուսումնասիրությունը և արդյունքները
դառնում որպես ուսուցման հիմք (M.M. Боген, 1985), քանի որ շարժողական
գործողությունն այստեղ հանդես է գալիս որպես կատարելագործման և օբյեկտ,և միջոց, և նպատակ: Ելնելով դրանից սպորտային շարժումների ուսուցումը
հարկ է դիտել որպես ֆիզիկական կուլտուրայով և տարբեր մարզաձևերով զբաղ-
վող մարդկանց ճանաչողական գործունեության ձև:

Ինչպես ընդհանուր մանկավարժությունում և նրա մասնավոր մեթոդիկա-
ներում, այնպես էլ սպորտում, շարժումների ուսուցումը կարելի է դիտել որպես
մասնագիտական գիտելիքների և հատուկ կարողությունների ու հմտությունների
փոխանցման և յուրացման բնորոշ ձև, որն արտահայտում է նախորդ սերունդնե-
րի շարժողական փորձը (Н.Г. Озолин, 1974; В.В. Белинович, 1958; С.В.
Малиновский, 1976; Л.П. Mamвеев, 1991, Д.Харре, 1971; M.M. Боген, 1985;
А.Н. Лапутин, Հ.Ե.Փարսադանյան, 1973, Ա.Ա. Գրիգորյան, 1988, Ֆ.Գ. Ղազար-
յան և Ա.Ա. Գրիգորյան, 1997):

Նշվել է, որ ցանկացած շարժողական գործողություն ծառայում է որպես
շարժողական որևէ խնդրի լուծման միջոց: Ընդ որում առաջադրված խնդիրներից
յուրաքանչյուրն ունի իր կոնկրետ պահանջները, որոնք պայմանավորված են
որոշակի հիմնավորմամբ, օրինակ՝ սամբո ըմբշամարտի որևէ հնարքի յուրացում:
Շարժողական խնդրի պայմանները գոյություն ունեն օբյեկտիվորեն, բայց խնդրի
էությունը, նրա նպատակային հիմքն ու իմաստը առաջանում են որպես նպատա-
կային դրույթ սուբյեկտիվ գործողությունների համար: Այդ փաստը հիմնավոր-
ված է մի շարք ուսումնասիրություններում (P.A. Пилоян, 1984; А.Ф. Генов, 1971;
Е.П. Ильин, 1987; M.M. Боген, 1985; Н. Лапутин, 1986; B.C. Фарфель, 1975;
В.Д. Мазниченко և ուրիշներ): Վերջնական արդյունքում ուսուցման առարկան
ֆիզիկական վարժությունների կամ հնարքի տեխնիկան է: Ելնելով սույն հետա-
զոտության խնդիրներից և ուղղվածությունից կարելի է տալ <<ֆիզիկական վար-
ժության տեխնիկա>> հասկացության սահմանումը: Այսօր տարբեր մարզաձևերի
ներկայացուցիչները գտնում են, որ տեխնիկան շարժողական գործողության ար-
դյունավետ կատարման եղանակն է, որի օգնությամբ շարժողական խնդիրը լուծ-
վում է առավել նպատակային և արդյունավետությամբ (В.Д. Мазниченко, 1959;
В.М. Дьячков, 1973; Н.Г. Озолин, 1970; Վ.Բ. Մկրտչյան, 1984, Ա.Դ. Եղիազար-
յան, 1989 և ուրիշներ): Այդպիսի դիրքորոշումը հանգեցրել է նրան, որ մասնա-
գետներն սկսել են օգտագործել տարբեր մարզական վարժությունների տեխնի-
կայի շատ տարատեսակներ: Այսպես, օրինակ, օգտագործվում են այնպիսի
հասկացություններ, ինչպես չափանիշային տեխնիկա (կամ օրինակելի, մոդելա-
յին), տարրական տեխնիկա, բազային, անհատական տեխնիկա և այլն: Յուրա-
քանչյուր մարզաձևի տեխնիկա իր մեջ ներառում է մարզաձևին յուրահատուկ
տեխնիկական հնարքներ, դրանք են՝ տարածության հաղթահարման եղանակնե-
րի գործողությունների, մարզասարքերով մարզընկերների մրցապայքարի և
մրցակիցների հետ փոխգործողությունների (ըմբշամարտ, բռնցքամարտ) ամբող-
ջություն և այլն: Տեխնիկական հնարքներ ասելով նկատի է առնված գոտեմարտի
վարման եղանակները: Թե որքանո՞վ է մարզիկը տիրապետում այդ եղանակների
ամբողջ բազմազանությանը, որքա՞ն հմտորեն և արդյունավետ է կիառում դրանք
գոտեմարտի տարբեր իրավիճակներում, դրանից մեծապես կախված է մարզման
բարձր արդյունքների ձեռքբերումը:

Ինչպես և ամեն մի ուսուցում՝ ըմբշամարտում մարզման գործընթացը ևս
հիմնվում է դիդակտիկական հայտնի սկզբունքների վրա, այն է՝ ակտիվության և
գիտակցության, մատչելիության, աստիճանականության և այլն:

Որպես կանոն այդ սկզբունքներն արտացոլում են ուսուցման գործընթացի
օբյեկտիվ բնույթը: Դիդակտիկական սկզբունքները մշտապես զարգանում և կա-
տարելագործվում են նույն չափով, ինչ չափով որ զարգանում են տեսական կա-
րողությունները և մանկավարժական պրակտիկան: Վերոհիշյալ սկզբունքները,
բնականաբար, հանդես են գալիս որպես մանկավարժ-մարզիչների և սովորող-
մարզվողների գործունեությունը ուղղորդող և կանոնակարգող ելակետային
դրույթների ամբողջական համակարգ: Այսպիսով, ուսուցման որակը վճռորոշ
կերպով կախված է նրանից, թե հատկապես ինչպես են իրենց խնդիրները հաս-
կանում մարզիչը և մարզիկը: Այս կապակցությամբ սպորտային մարզումների
համակարգում ուսուցման նպատակների և խնդիրների մշակումը, ինչպես միշտ,
ունի շատ կարևոր նշանակություն (B.B. Белинович, 1958; M.M. Боген, 1985;

Л.П. Mamвеев, 1991; С.В. Янанис, 1974 և ուրիշներ) և մինչ այժմ գտնվում է հե-
տազոտողների ուշադրության կենտրոնում:

Գրական բազմաթիվ աղբյուրների վերլուծությունները թույլ են տալիս նշել
նաև, որ սպորտային ցանկացած շարժման, հնարքի կատարման եղանակի
տեխնիկան բաղկացած է տարբեր բաղադրիչներից: Օրինակ, ըմբշամարտում
հնարքի տեխնիկան բաղկացած է մրցակցին մոտենալուց, բռնելուց հավասարա-
կշռությունից հանելուց և բուն հնարքի կատարումից: Ծանրամարտում դա
մարզիկի ծանրաձողին մոտենալն է, հրումն ու գլխավերևում պահելը և այլն:
Բոլոր հավասար պայմաններում մարզական տեխնիկայի յուրացումը հիմնվում է
շարժողական փորձի և կրկնողությունների քանակի վրա, որը նախատեսում է մի
քանի հաջորդական անհրաժեշտ փուլեր, դրանք են՝ կոնկրետ ֆիզիկական վար-
ժությունների և տեխնիկական տարրերի ուսուցման և կատարելագործման որո-
շակի հաջորդականություն և այլն: Սրանից բխում է սամբո ըմբշամարտի
տեխնիկական տարրերի արդյունավետ ուսուցման գործում հաջորդականություն
սահմանելու նպատակով հնարքների նախնական համակարգման, դասակարգ-
ման և վերլուծության անհրաժեշտությունը: Այս հարցերը մեր կողմից քննարկ-
վում են սույն ատենախոսության հաջորդ գլխում:

Ատենախոսության երկրորդ գլխում մանկավարժական դիտման, առաջա-
տար 60 մարզիչների, 70 բարձրակարգ մարզիկների հետ կազմակերպված
սոցիոլոգիական հարցման և 128 մրցակցական գոտեմարտերի գրանցման արդ-
յունքների ամփոփ վերլուծությունից պարզ դարձավ, որ պատանի սամբիստները

20 25

20

20

Ծոտքի բռնվածքով
Թոտքերի բռնվածքով
Ծկրունկի բռնվածքով
Օազդրի և ձեռքի բռնվածքով
Ամ ազդրի և պարանոցի բռնվածքով

Գծապատկեր 1. Պատանի սամբիստների կողմից ոտքերի տարբեր
բռնվածքներով հաճախակի կատարվող հնարքները %-ով

մրցումների և մարզապարապմունքների ժամանակ հաճախակի են փորձում
մրցակցի ոտքերի բռնվածքով կատարել հրելագցումներ և գցումներ, նույնիսկ
փորձում են մրցակցին գորգից կտրելով բարձրացնել և ուսերի վրայից գցել գոր-
գին: Սամբո ըմբշամարտում կան ոտքերի բռնվածքներով կատարվող երկու

տասնյակից ավելի հնարքներ: Մեր հետազոտական աշխատանքում կանգ ենք
առել այդ դասակարգման հինգ գցումների վրա. ա) հրելագցում՝ մեկ ձեռքով
բռնած մրցակցի կրունկը դրսի կողմից, մյուսով հենվելով նույն ոտքի ազդրին, բ)
հրելագցում՝ մրցակցի կրունկը ներսից բռնած, գ) գցում մրցակցի ոտքերի
բռնվածքներով, դ) գցում ուսերի վրայից բռնած մրցակցի ազդրը և ձեռքը, ե)
գցում ուսերի վրայից բռնած մրցակցի ազդրը և պարանոցը (գծապատկեր 1):

Քանի որ ոտքերի բռնվածքներով կատարվող գցումների տեխնիկան վեր-
ջին տասնամյակների ընթացքում որոշակի փոփոխությունների է ենթարկվել, ուս-
տի այդ հնարքների ուսուցման նախկին և արդի մեթոդների մասին ամբողջական
պատկերացում կազմելու համար կազմակերպեցինք լրացուցիչ մի շարք հա-
մալիր հետազոտություններ և փորձարարական ստուգումներ: Հայտնի է, որ ըմբ-
շամարտում բոլոր տեխնիկական գործողություններն առավել արդյունավետ ա-
վարտ են ունենում, եթե կատարվում են մեծ լայնույթով, որին հասնելու համար
ըմբիշը պետք է ունենա լավ ճկունություն և հոդերի բարձր շարժունություն: Դրան
ապահովող շարժողական առաջնահերթ ընդունակություններից մեկը համար-
վում է ըմբշի ճկունությունը, նրա վերին և ստորին վերջույթների հոդային միաս-
նությունների շարժունությունը: Հարցի պարզաբանման համար անհրաժեշտ էր
առաջին հերթին դասակարգել պատանի ըմբիշների հետ աշխատող հանրապե-
տության առաջավոր մարզիչների և բարձրակարգ ըմբիշների կարծիքները: Այդ
նպատակով կազմակերպված սոցիոլոգիական հարցման արդյունքների ամփոփ
վերլուծությունը ցույց տվեց, որ մարզիչների 36,1%-ը նախապատվությունը
տալիս են կոնքազդրային, 29,4%-ը ուսային հոդի, 25,5%-ը իրանի, 17,4%-ը
ծնկային և 15,6%-ը սրունքվեգային հոդերի շարժունությանը (գծապատկեր 2):

40 --66.1
35
30 25.5
25
20 15.6
15
10
5
a

Գծապատկեր 2. Պատանի ըմբիշների համապ
հոդերի շարժունությունը %-ով (հարցման արդյունքում

Զուգահեռաբար հետազոտվել է նաև ողնաշարի ճկունությունն իրանի
առաջ թեքում վարժությունը կատարելիս:

Հարցաթերթիկի հաջորդ կետով հետազոտվել է մարզիչների սուբյեկտիվ
կարծիքը ոտքերի բռնվածքներով կատարվող գցումների մասին (գծ. 1): Նրանց
25%-ը նախապատվությունը տալիս են մեկ ոտքի բռնվածքով կատարվող հնար-

քին, 20%-ը՝ ոտքերի, 15%-ը ներսից և դրսից կրունկի, 20%-ը ազդրի և ձեռքի,
20%-ը ազդրի և պարանոցի բռնվածքով կատարվող հնարքների կատարմանը:

--

Նկ 1. Ուսահոդերի շարժունու- Նկ 2. Իրանի շարժունու-
թյունը որոշվել է ձեռքերի արտառ- թյունը որոշվել է առաջ

լորում հետ թեստի օգնությամբ: թեքում թեստի օգնությամբ:

Հետազոտության տվյալները մեր կողմից մեթոդական ձեռնարկի ձևով
պատրաստվել և ներդրվել է հանրապետության սամբո ըմբշամարտի մանկապա-
տանեկան մարզադպրոցների մարզման գործընթացում:

Ատենախոսության երրորդ գլխում բերվում է պատանի սամբիստների ֆի-
զիկական պատրաստության առաջին և երկրորդ թեստավորումների արդյունքնե-
րի գնահատման հավաստիությունը Ստյուդենտի է չափանիշի օգնությամբ: Հաշ-
վարկվել են բոլոր հատկանիշների և թեստերի (վարժությունների) միջին արժեքը,
միջին քառակուսային շեղումը, այսինքն՝ հատկանիշի ցրվածությունը միջին ար-
ժեքի շուրջը, միջին թվաբանական սխալը: Ստուգողական խմբի ըմբիշները
մարզվել են ըմբշամարտի մարզադպրոցների պետական ծրագրով նախատես-
ված բեռնվածությամբ, իսկ փորձարարական խմբում կիրառվել են մեր կողմից
մշակված ֆիզիկական պատրաստության անհրաժեշտ կողմերն ապահովող
մեթոդիկան:

Այս գլխի հիմնական խնդիրն է հանդիսացել պատանի ըմբիշների կողմից
ոտքերի տարբեր բռնվածքներով իրականացվող հնարքների արդյունավետ
մեթոդիկայի մշակումը, որի համար խստորեն ղեկավարվել ենք գցումների վեր-
լուծության, համադրման և հնարքների կատարման հետ կապված հիմնական
միացություններում՝ կոնքազդրային, ծնկային և սրունքվեգային հոդերում կա-
տարվող տեղաշարժերը:

Սոցիոլոգիական հարցման մեթոդով մեզ հաջողվել է ստույգ տեղեկու-
թյուններ ստանալ պատանի ըմբիշների հետ աշխատող մարզիչների կարծիքնե-
րը ոտքերի բռնվածքներով կատարվող հնարքների ուսուցման սկզբնական ժամ-
կետների, առավել օպտիմալ տարիքի, միջոցների և մեթոդների, անհրաժեշտ
շարժողական ընդունակությունների մշակման մասին և այլն:

Հարցմանը մասնակցած 130 մասնագետներից 24,8%-ը գտնում են, որ նշ-
ված հնարքների մարզման հիմքն անհրաժեշտ է դնել 11-12 տարեկանում, մար-
զիչների 32,5%-ը այն կարծիքն են հայտնել, որ կապված պատանի ըմբիշների
ցածր ֆիզիկական պատրաստության հետ, ուսերի վրայից կատարվող հնարք-

ների ուսուցման հիմքն անհրաժեշտ է դնել 13-14 տարեկանում: Բացի այդ
հարցման արդյունքում մեզ հաջողվել է նաև պարզաբանել, որ ոտքերի բռնվածք-
ներով կատարվող գցումներն ուսուցանելիս, մարզիչների 56,7%-ը հիմնական
ուշադրությունը շեշտադրել են ուսուցման մասնատված մեթոդի վրա, այլ կերպ
նրանք գտնում են, որ ըմբշամարտում ուսուցումն անհրաժեշտ է կազմակերպել
փուլ առ փուլ, 46,5%-ը կողմ են արտահայտվել ուսուցման ամբողջական մեթո-
դին, իսկ 13,5%-ը նախապատվությունը տվել են ուսուցման խմբային մեթոդին:
Մարզիչները դրական կարծիք են հայտնել նաև այն մասին, որ սպորտային վար-
պետության բարձրացման և տեխնիկայի կատարելագործման հետ զուգահեռա-
բար պետք է առավելություն տրվի անհատական ուսուցման մեթոդին: Հարցվող-
ների 60,9%-ը նշում են, որ նշված հնարքների ուսուցանումը ցանկալի է սկսել
մարզվելուց չորս ամիս անց, 20,1%-ը երեք, իսկ 10,8%-ը երկու ամիս հետո: Մեր
հետազոտություններում մենք մասնագետների մեծամասնության կարծիքն ենք
կիսել:

Հետազոտության այս գլխում լուսաբանվում են պատանի սամբիստների
ուժային ընդունակությունների հետազոտության համար պատրաստված սարքի
օգնությամբ ստացված արդյունքները, բնութագրվում են 11-12, 13-14 տարեկան
սամբիստների ուսումնամարզական գործընթացում ֆիզիկական և տեխնիկական
պատրաստության համար մեր կողմից մշակված ուժային վարժություններից
կազմված համալիրները: Քննարկվում են պատանի ըմբիշների ֆիզիկական և
տեխնիկական պատրաստության հետազոտության նպատակով կազմակերպված
ձևավորող մանկավարժական գիտափորձի արդյունքները:

Հարցմանը մասնակցած մասնագետների 40,6%-ը նշված հնարքների
կատարման համար առաջնային շարժողական ընդունակություն են համարում
պայթուցիկ ուժը, 36,7-ը ուժային դիմացկունությունը, 33,4%-ը բացարձակ ուժը
և միայն 17 2%-ը ճկունությունը:

Պատանի սամբիստների բացարձակ ուժը, ստատիկ ուժային դիմացկու-
նությունը և հատկապես պայթուցիկ ուժը, այլ կերպ՝ ամենակարճ ժամանակա-
հատվածում մարզիկի մեծ ուժ ցուցաբերելու ընդունակությունը որոշելու համար
օգտագործվել է մեր կողմից պատրաստված և արտոնագրված ուժաչափը: Սամ-
բո ըմբշամարտում գցումների ուսուցման և կատարելագործման նպատակով մեր
կողմից մշակվել և տեղայնացվել են 68 հատուկ վարժություններ, որոնց 70-
80%-ը ունեցել են ուժային և արագաուժային ուղղվածություն, ուր առաջնային
տեղը տրվել է պայթուցիկ ուժին:

Սույն գլխի ներկա դրվագում լուսաբանվում են մանկավարժական գիտա-
փորձի կազմակերպման առանձնահատկությունները, վերլուծվում են 11-12, 13-
14 տարեկան պատանի սամբիստների ֆիզիկական զարգացման ընթացքը, ընդ-
հանուր և հատուկ ֆիզիկական պատրաստության տեղաշարժերի արդյունքները:
Առանձնահատուկ ձևով քննարկվում են պատանի սամբիստների տեխնիկական
պատրաստության ցուցանիշները, տարբեր մասշտաբի մրցումներում նրանց
մասնակցության արդյունքները:

Պարզվել է, որ 11-12, 13-14 տարերկան պատանի սամբիստների ֆիզիկա-
կան զարգացման հիմնական հատկանիշները փորձարարական շրջանում էական
փոփոխությունների չեն ենթարկվել: Փորձարարական խմբի ըմբիշների մոտ
մարմնի հասակի ցուցանիշը բարելավվել է 1,6-1,9 սմ-ի, մարմնի քաշը 3,0 կգ-ի,

կրծքավանդակի շրջագիծը 1,8 սմ-ի սահմաններում: Բոլոր հավասար պայման-
ներում ավելի փոքր փոփոխություններ են դրսևորվել կրծքավանդակի շրջագծի և
էքսկուրսիայի ցուցանիշներում:

Ուսուցանող մանկավարժական գիտափորձի շրջանակներում սույն
հետազոտության կարևորության համար հատուկ նշանակություն է ունեցել
պատանի ըմբիշների ընդհանուր և հատուկ ֆիզիկական պատրաստվածության
ցուցանիշների դինամիկան: Ստացված տվյալները քննարկվել և ընդհանրացվել
են հատկապես այդ ցուցանիշների դինամիկայի տեսանկյունից:

Ընդհանուր ֆիզիկական պատրաստության մակարդակը և դինամիկան
գնահատվել է ութ ցուցանիշներով (աղ. 1 և 2): Մանկավարժական գիտափորձի
ընթացքում պատանի ըմբիշների մոտ ուսումնասիրվող ցուցանիշները, թե փոր-
ձարարական, և թե ստուգողական խմբերում զգալիորեն ավելացել են: Սակայն
պետք է նշել, որ այդ աճն ավելի ցայտուն երևում է փորձարարական խմբերում:
Այսպես, եթե բոլոր ուսումնասիրվող ցուցանիշներում փորձարարական խմբերում
տարբերություններն էական են P>5% (7 դեպք), P>1% (7 դեպք), P>0.1% (2
դեպք), ապա ստուգողականում՝ 16 համեմատվող մեծություններից, միայն մե-
կում է նկատվում (սեղմումների քանակը 13-14 տարեկան սամբիստների մոտ)
P>5%: Այսպես, օրինակ, 11-12 տարեկան մարզիկների փորձարարական խմբե-
րում, ստուգողականի համեմատությամբ, 2.2-4.3 անգամ բարելավվել են տար-
բեր մկանախմբերի դաստակների, իրանի, ստորին և վերին վերջույթների ուժա-
յին ցուցանիշները: Ինչ վերաբերվում է 13-14 տարեկան պատանի սամբիստների
նման ցուցանիշների համեմատական վերլուծությանը, ապա այստե նույնպես, և
ավելի շատ մեջքի և ազդրի տարածիչ մկանախմբերի տվյալներում գերակշռում
են ուժային ցուցանիշները (2.7-3.4 անգամ):

11-12 տարեկան 13-14 տարեկան

90 О Փորձարարակ 601 Օ՜Փորձարարական

80 . Ստուգողական ու Ստուգողական
5070
40

so It
40 ( 36.1 30

31.7

20
20

1010 28 25 0
ol о

1. Մեջքի տարածիչ մկանների բացարձակ ուժը, կգ, 2. Մեջքի տարածիչ մկանների
պայթուցիկ ուժը, մլվ, 3. Մեջքի տարածիչ մկանների ստատիկ ուժային դիմացկու-
նությունը, վրկ, 4. Կքանիստ, անգամ, 5. Ուսագոտու ճկունությունը, սմ:

Գծապատկեր 3. Հատուկ ֆիզիկական պատրաստության ցուցանիշների
տեղաշարժերը գիտափորձի արդյունքում:

Այս տվյալների հիման վրա կարելի է եզրակացնել, որ ընտրված հատուկ
միջոցները, որոնք օգտագործվել են պատանի սամբիստների մանկավարժական
ընդհանուր գիտափորձի ժամանակ, նպաստել են պատանի մարզիկների ընդհա-
նուր ֆիզիկական զարգացմանը, որն իր հերթին նախադրյալ է հանդիսացել

նրանց հատուկ ֆիզիկական պատրաստության կատարելագործման համար
(գծապատկեր 3):

Տվյալ դեպքում վերլուծության են ենթարկվել հինգ հիմնական ցու-
ցանիշներ մեջքի տարածիչ մկանների բացարձակ (առավելագույն) ուժը (կգ),
նույն մկանախմբերի պայթուցիկ ուժը (մլվ.), ստատիկ ուժային դիմացկունու-
թյունը (վրկ.), ինչպես նաև կքանիստները մինչև վերջ (անգամ) և ուսագոտու
ճկունությունը (սմ):

Սահմանվել է, որ 11-12 և 13-14 տարեկան սամբիստների հետ կազմա-
կերպված մանկավարժական գիտափորձի արդյունքում ուսումնասիրվող ցուցա-
նիշները նշանակալի բարելավվել են: Ինչպես և սպասվում էր, այդ փոփոխու-
թյուներն ավելի բարեհաջող են փորձարարական խմբերում:

Այսպես, բացարձակ ուժային ցուցանիշները 11-12 տարեկան մարզիկ-
ների խմբում բարելավվել են 31.7 կգ, 13-14 տարեկանների մոտ երկու անգամ
ավելի են: Փորձարարական խմբերում պայթուցիկ ուժի դրսևորման ժամանակը
կրճատվել է 26.8-56.5 մլվրկ.: Ստատիկ դիմացկունության ցուցանիշները երկու
փորձարարական խմբերում բարելավվել են 2.5-3.3 մլվրկ.-ով:

Ինչ վերաբերվում է ստուգողական խմբերում նկատված տեղաշարժե-
րին, ապա դրանք փորձարարական խմբերի համեմատությամբ ավելի ցածր են:
Այստեղ միայն մեկ դեպքում է (կքանիստ մինչև վերջ) դրսևորվել արժանահավատ
կապ: Արդյունքների համեմատական վերլուծումը մեզ թույլատրում է նշելու
հետևյալը, որ 11-14 տարեկան սամբիստների մոտ արտահայտված ձևով բարե-
լավվել են պայթուցիկ ուժի ցուցանիշները, որոնք սամբո ըմբշամարտում հանդի-
սանում են գցումների հաջողությամբ կատարման կարևոր պայման: Փորձարա-
րական խմբի ըմբիշների մոտ ստուգողական խմբերի համեմատությամբ մոտ 2-3
և ավելի անգամ աճել են բացարձակ ուժի և պայթուցիկ ուժի, 1.6-6.2 անգամ՝
մեջքի տարածիչ մկանների ստատիկ ուժային դիմացկունության ցուցանիշները:

Զգալի տարբերություններ են երևան եկել նաև մինչև վերջ կքանիստում
(2.8-3.2 անգամ) և ուսագոտու ճկունության (2.5-3.4 անգամ) ցուցանիշներում:
Այդ տարբերությունները պարզորոշ նկատվում են երկու փորձարարական և
երկու ստուգողական խմբերի միջև կատարվող համեմատություններում:

Այսպիսով, պատանի սամբիստների ընդհանուր և հատուկ ֆիզիկական
պատրաստվածության բերված ցուցանիշների տեղաշարժերի հիման վրա հնա-
րավորություն է ընձեռվում կատարել որոշակի ընդհանրացումներ:

Գլուխ երկրորդում ցույց է տրվել, որ ոտքերի բռնվածքներով կատարվող
հնարքների և գցումների մեծ մասը պահանջում է հատուկ ուժի դրսևորում: Այդ
առումով, կարևոր նշանակություն է տրվում սամբիստի պայթուցիկ ուժին, այլ
կերպ նյարդամկանային ճիգերով մկանային կծկումների բարձր արագության
հաշվին դիմադրության հաղթահարմանը:

Ստացված տվյալները խոսում են այն մասին, որ ուսուցման և կատարե-
լագործման ժամանակ հատուկ ֆիզիկական վարժությունների օգտագործումն
առաջին հերթին անհրաժեշտ է սամբիստների պայթուցիկ ուժի զարգացման
համար:

Հետազոտության տրամաբանությունը և ուղղվածությունը մեզ թելադրել
են հատկապես, հանգամանորեն քննարկել 11-12 և 13-14 տարեկան պատանի
սամբիստների տեխնիկական պատրաստվածության ցուցանիշների դինամիկան:

Այդ նպատակով մենք օգտագործել ենք արտոնագրված սարքը էլեկ
տրական ժամանակաչափը (քրոնոգրաֆ):

Նշված սարքի օգնությամբ մեզ հաջողվել է գրանցել ոտքի, ոտքերի,
ազդրի և ձեռքի, ազդրի և պարանոցի բռնվածքներով կատարվող գցումների վրա
ծախսված ժամանակը:

Ուսուցանող մանկավարժական գիտափորձի ընթացքում ստացված
տվյալները բերված են աղյուսակ 3-ում: Աղյուսակից երևում է, որ ուսումնա-
սիրվող բոլոր տեխնիկական պարամետրերի աճը և ցուցանիշներն ավելի ակնա
ռու են 11-12 և 13-14 տարեկան երկու փորձարարական խմբերի պատանի սամ-
բիստների մոտ: Որոշ, բայց ոչ կարևոր բարելավումներ են դիտվում ստուգողա-
կան խմբերի պատանի մարզիկների մոտ,սակայն, բոլոր դեպքերում P<5%
մակարդակի կարևորությունից:

Տեխնիկական ցուցանիշների

Բռնած
ոտքը, մլվրկ

ժամկետները

xtm
Մինչ գիտափորձը 1680+90.1

Գիտափորձից հետո 1190+85.4
_ 3.94
>0.

Մինչ գիտափորձը 1540+80.1
Գիտափորձից հետո - 1010+78.6

. 4.7
_>0.1

Մինչ գիտափորձը 1190+82.4.
Գիտափորձից հետո 1480+76.4

0.98

Մինչ գիտափորձը
Գիտափորձից հետո 280+76.0

%

Միևնույն ժամանակ,
պատանի սամբիստների մոտ
անհավասարաչափ են անգամ
և ոտքերի բռնվածքով գցումների
ըմբիշների մոտ գիտափորձի

Աղյուսակ 3
դինամիկանգիտափորձի արդյունքում

Փորձարարական խումբ
11-12 տարեկան

Բռնած ոտքերը, Բռնած ազդրը և Բռնած ազդրը և
մլվրկ ձեռքը, մլվրկ պարանոցը,

մլվրկ

x+m X+m x+m
1750+72.3 1940+87.5 1830+82.4
1340+79.5 1580+92.7 1440+80.2

3.81
>0.1

13-14 տարեկան
1450+56.6 1630+76. 1660+68
1070+54.9 1290+74.& 1340+65.5

4.82 3.3@
> 0.1

Ստուգողական խումբ
11-12 տարեկան

1810+79.6 1860+77.2 760+
1630+83.2 1720+89.3 1650

1.56

տարեկա
510+62.8
220+68.4

33
>5

փորձարարական խմբերի 11-12, 13-14 տարեկան
նկատված դրական տեղաշարժերը միանման չեն և

առանձին գցումների համար: Այսպես, եթե ոտքի
ժամանակ 11-12 և 13-14 տարեկան պատանի

վերջում տեղաշարժերը կազմել են համապատաս-

խանաբար 490 և 530 մլվրկ. և 410 և 380 մլվրկ., ապա դրանք նույնանման չեն
ազդրի և ձեռքի (360 և 340 մլվրկ.) և ազդրի ու պարանոցի բռնվածքով կատար-
վող հնարքների ժամանակ (390 և 320 մլվրկ.):

Փորձարարական խմբերի պատանի ըմբիշների արդյունքների առավե-
լությունը ստուգողական խմբերի ըմբիշների համեմատությամբ, արտացոլում է

գտել նաև հետևյալում. ոտքի, ազդրի և պարանոցի բռնվածքով գցումների
դեպքում ժամանակային ցուցանիշները փորձարարական խմբերի ըմբիշների
մոտ բարելավվել են 2.5-4.45 անգամ, քան ստուգողական խմբերում է կա-
տարվել: Որոշ տարբերություններ են նկատվել ոտքերի, ինչպես նաև ազդրի և
ձեռքի բռնվածքներով կատարվող գցումների դեպքում: Այդ տարբերությունը 13-
14 տարեկան պատանի սամբիստների մոտ 2.3 անգամ ավելի է, քան 11-12
տարեկանների՝ 1.7 անգամի համեմատությամբ:

Այսպիսով, պատանի սամբիստների ընդհանուր և հատուկ ֆիզիկական
պատրաստության ստացված դրական տեղաշարժերն իրենց արտացոլումն են
գտել նաև նրանց տեխնիկական պատրաստվածության ցուցանիշներում: Այդ մա-
սին են վկայում ոտքերի տարբեր բռնվածքներով կատարվող որոշ տեխնիկա-
կան տարրերի նկարահանումների արդյունքները մինչ գիտափորձը և գիտափոր-
ձից հետո:

Մանկավարժական գիտափորձի արդյունքում պարզվեց, որ պատանի
սամբիստները սովորել են տարբեր մկաններում աստիճանաբար զարգացնել և
ստեղծել անհրաժեշտ սկզբնական լարվածություն, գցումների ընթացքում ստո-
րին վերջույթների հոդերում անկյուններ և ճիգեր, որոնք ապահովում են ինչպես
բռնվածքների արդյունավետությունը, այնպես էլ գցումների կատարումն ամբող-
ջությամբ: Դրանք կարող են ճիշտ կցորդել մկանային ճիգերը, ուղղել և դրանց
տալ անհրաժեշտ ուղղություն, այլ կերպ ապահովել լավ ֆիզիկական պատրաս-
տականություն և որի կատարելագործումն էլ նպաստում է տեխնիկական տար-
րերի ամրապնդմանն ու հնարքների արդյունավետ կատարմանը:

Ոտքերի տարբեր բռնվածքներով կատարվող գցումների և դրանց կատար-
ման տեխնիկայի համեմատական վերլուծությունը (անկյունների մեծություն,
շարժման լայնույթ, շարժման ճշգրտություն) և դրանց համեմատությունը մկաննե-
րի պայթուցիկ ու առավելագույն ուժի ցուցանիշների հետ, մեզ իրավունք է
վերապահում հաստատելու կիրառված մանկավարժական մոտեցումների արդ-
յունավետությունը, որը հենված է եղել համապատասխան միջոցների, դրանց
նպատակահարմար զուգակցման, ռացիոնալ հաջորդականության վրա: Ամբող
ջությամբ վերցրած, տեխնիկական տարրերի տեսանկարահանումների տվյալնե-
րը վկայում են 11-14 տարեկան պատանի սամբիստների տեխնիկայի կատարե-
լագործման մասին:

11-14 տարեկան պատանի սամբիստների մոտ ստացված ընդհանուր և
հատուկ ֆիզիկական ու տեխնիկական պատրաստվածության դրական տեղա-
շարժերն իրենց բարենպաստ ներգործությունն են գտել սամբիստների մար-
զական նվաճումներում:

Մանկավարժական գիտափորձի ընթացքում բոլոր չորս խմբերի մարզիկ-
ները մասնակցել են տարբեր մասշտաբի մրցումների: Սակայն, նրանց մարզա-
կան նվաճումները միանման չեն եղել (աղ. 4):

Ստացված տվյալները համոզիչ ձևով հաստատում են, որ այդ ընդունա-
կությունների կատարելագործումը պատանի սամբիստներին կօգնի նաև հետա-
գայում լավագույն ձևով յուրացնելու սամբո ըմբշամարտի տեխնիկական պարզ և
բարդ տարրերը: ՄԵր հետազոտությունները հաստատում են մարզական պրակ-
տիկայում ձևավորված այդ մեթոդական կանոնը:

Այսպիսի մեթոդական մոտեցումը զգալիորեն բարձրացնում է գցումների
սկզբնական ուսուցման արդյունավետությունը սամբո ըմբշամարտում և հավա-
նություն է ստացել մասնագետների կողմից:

ԵԶՐԱԿԱՑՈՒԹՅՈՒՆՆԵՐ

Աղյուսակ 4
Մրցումներին մասնակցության արդյունքները

11-12 տարեկան
Փորձարարական խումբ Ստուգողական խումբ

Մրցումների Գրաված տեղերը
մասշտաբը III

Մարզադպրոցի առաջնություն

Քաղաքի առաջնություն
Մարզի առաջնություն
Հանրապետ. առաջնություն

Ընդամենը
Տոկոս (%)

3-14 տարեկան
Մարզադպրոցի առաջնություն 3
Քաղաքի առաջնություն

Մարզի առաջնություն

Հանրապետ. առաջնություն
Ընդամենը
Տոկոս (%) է

Սամբո ըմբշամարտում բռնվածքների և գցումների ուսուցման գործ
ընթացում չափազանց կարևոր է իրականցնել սպորտային կատարելագործման
մշտական հսկողություն: Դա մեզ հաջողվել է ձեռք բերել և իրականացնել ման-
կավարժական գիտափորձում օգտագործելով նաև համապատասխան գրանցող
սարքեր:

Մեզ հաջողվել է ցույց տալ, որ ուսուցման գործընթացում անհրաժեշտ է
հաշվի առնել ոչ միայն պատանի ըմբիշների ֆիզիկական հնարավորությունները,
այլ նաև նրանց մարդաչափական առանձնահատկությունները (մարմնի հասակ,
քաշ, կրծքավանդակի շրջագիծ և այլն):

Այսպիսով, սամբո ըմբշամարտի դիդակտիկայում կատարվել է առաջին
փորձերից մեկը մշակելու և փորձարկելու ֆիզիկական հատուկ վարժությունների
համապատասխան միջոցներ ու համալիրներ, որոնք բավականին կհեշտացնեն
ոտքերի տարբեր բռնվածքներով կատարվող գցումների սկզբնական ուսուցման
գործընթացը:

Այդ գործընթացին զգալիորեն նպաստել է պատրաստված սարքը, որի
օգնությամբ հնարավոր դարձավ գործնական տեղեկություններ ստանալ պատա-
նի սամբիստների ուժային ընդունակությունների զարգացման մակարդակի
մասին:

Եռամյա գիտական հետազոտությունների, ավելի քան 160 մասնագիտա-
կան գրական աղբյուրների ամփոփ վերլուծությունը, անձնական դիտումները,
հանրապետության առաջավոր մարզիչների մանկավարժական գործունեության
վերլուծությունը, հանրապետական, մարզային, քաղաքային և մարզադպրոցների
ավելի քան 280 մրցակցական գոտեմարտերի տեխնիկայի գրանցումներն ու
վերլուծությունները, ֆիզիկական պատրաստության հատուկ համալիրների
մշակումը, ուժաչափի, ըմբիշների ճկունության հատուկ սարքերի պատրաստումը
և փորձարարական խմբի գիտափորձում դրանց ներդրումը, ինչպես նաև
ստացված արդյունքների մաթեմատիկական վերլուծությունները, թույլ են տալիս
հանգելու հետևյալ եզրակացությունների.

1. Հանրապետության առաջավոր մարզիչների սոցիոլոգիական հարցման
արդյունքների հիման վրա պատկերացում ստեղծվեց սամբո ըմբշամարտում ոտ-
քերի բռնվածքներով կատարվող հնարքների ուսուցման սկզբնական ժամ-
կետների, կիրառվող մեթոդների ու միջոցների կազմի, օգտագործվող բռնվածք-
ների և առանձին գցումների մասին: Պարզ դարձավ, որ մարզիչների մեծամաս-
նությունը (68%) մարզման սկզբնական շրջանում առաջնահերթ տեղ են տալիս
ոտքերի բռնվածքներով կատարվող ավելի կարևոր հինգ հնարքների: Դրանք են՝
մեկ և երկու ոտքերի, ներսից և դրսից կրունկի, ազդրի և ձեռքի, ազդրի և
պարանոցի բռնվածքներով կատարվող հնարքները: Այդ դիրքերը և հնարքները
մեր կողմից ընդունվել են որպես հիմք և փորձարկել ենք մանկավարժական
գիտափորձի ընթացքում:2. Մանկավարժական գործընթացում հատուկ միջոցների նպատա-
կաուղղված կիրառումը նպաստել է 11-12, 13-14 տարեկան պատանի ըմբիշների
ֆիզիկական պատրաստության բարելավմանը, որոնք դրսևորվել են հետևյալ
մեծություններով՝ փորձարարական խմբում պատանի ըմբիշների պայթուցիկ
ուժը, որը հիմնականում նպաստում է գցումների արդյունավետությանը, ստու
գողական խմբի համեմատությամբ աճել է 4-12 անգամ (162,11-105,63 մլվրկ. և
123,21-96,42 մլվրկ), ուժային ստատիկ դիմացկունությունը 1,6-6,2 (4,31-6,78 և
6.54-9,82 վրկ.), ուսահոդերի ճկունությունը (շարժունությունը) 2,6-3,2 անգամ
(36,22-25,14 սմ և 43,4-34,13 սմ):

3. «Հաշվի առնելով որ սամբո ըմբշամարտում պայթուցիկ ուժն ունի առաջ-
նային նշանակություն գցումները արագությամբ կատարելու համար, մարզիչնե-
րին մեծ օգնություն ցույց կտա մեր կողմից պատրաստված և պրակտիկայում
ներդրված մկանային ուժի չափման սարքը, որը գրանցում է տարբեր մկանա-
խմբերի ուժային դրսևորումները:

4. Ուսուցանվող մանկավարժական գիտափորձի արդյունքում նկատվել է
պատանի ըմբիշների տեխնիկական պատրաստության դրական տեղաշարժեր:

Այսպես, փորձարարական խմբի պատանի ըմբիշների մոտ ուսուցանվող
տարբեր ցուցանիշներում արդյունքները բարելավվել են 1,7-4,4 անգամ (360-490

մլվրկ. և 320-530 մլվրկ), ինչը վկայում է բռնվածքների և գցումների կատարելա-
գործման մասին, որը հաստատվել է հնարքների տեսանկարահանումների և
մարմնի տարբեր հոդերում տեղի ունեցած ցուցանիշների տեղաշարժերի վերլու-
ծությունների արդյունքներով (բռնվածքների, անկյան մեծություն, շարժման
լայնույթով, ուժի ազդման անկյունով և այլն):

5. Մշակված և փորձարկված մեթոդիկայի արդյունավետությունը իր դրա-
կան արտացոլումն է գտել նաև մրցումների ժամանակ 11-12, 13-14 տարեկան
պատանի ըմբիշների նվաճած արդյունքներում:

Տարբեր մասշտաբի մրցումներում փորձարարական խմբի 43 և ստուգո-
ղական խմբի 22 ըմբիշներ նվաճել են մրցանակային տեղեր, իսկ 13-14 տարե-
կան խմբի երկու ըմբիշներ նվաճել են հանրապետության առաջնության հաղթողի
կոչումը:

6. Սպորտային սամբո ըմբշամարտի դիդակտիկայում առաջին անգամ
փորձ է արվել մշակել և տեղայնացնել համապատասխան միջոցների մի ամբողջ
շարք, որոնք կնպաստեն մարզման սկզբնական գործընթացում մրցակցի մարմնի
տարբեր բռնվածքներով կատարվող հնարքների արդյունավետ կատարմանը և
շարժողական հնարավորությունների համատեղ կատարելագործմանը:

Ատենախոսության Հիմնական դրույթները հրատարակվել են հետևյալ
աշխատություններում.

1. Գալտագազյան է.Գ. - Սամբո ըմբշամարտում ոտքերի տարբեր
բռնվածքներով կատարվող հնարքների ուսուցման մեթոդիկան.-ՖԿՀՊԻ
հանրապետական 32-րդ գիտամեթոդական կոնֆերանսի նյութեր, Երևան, 2005,
էջ 38-40:

2. Գալտագազյան Է.Գ. - Պատանի ըմբիշների ֆիզիկական պատրաս-
տությունը.- ՖԿՀՊԻ հանրապետական 33-րդ գիտամեթոդական կոնֆերանսի
նյութեր, Երևան, 2006, էջ 45-49:

3. Գալտագազյան է.Գ. - Ոտքերի բռնվածքներով կատարվող հնարք-
ների դասակարգումը և ուսուցման մեթոդիկայի հիմնավորումը. (մեթոդական
ձեռնարկ), Երևան, 2007, 46 էջ:

РЕЗЮМЕ

АКТУАЛЬНОСТЬ. Диссертационная работа посвящена проблеме
разработки и экспериментального обоснования методики обучения брос-
ков с захватом ног в борьбе самбо. Несмотря на имеющиеся исследования
области обучения спортивной технике, еще недостаточно изучены
дидактические подходы и особенности обучения технике борьбы
подростковом возрасте таком распространенном мире виде борьбы как

спортивное самбо. Исследование именно этих вопросов и подчеркивает
своевременность и актуальность данной диссертационной работы.

НАУЧНАЯ НОВИЗНА. Впервые в meopuu и практике спортивного
самбо дана классификация базовых элементов техники, на основе которои
определена оптимальная последовательность использования
соответствующих комплексных средств физического воспитания при
начальном обучении бросков с захватом ног, как основного показателя
соревновательной деятельности в данном виде cnopma. Использованные
дидактические подходы и педагогические приемы способствовали более
совершенному овладению техникои бросков.

ТЕОРЕТИЧЕСКАЯ ПРАКТИЧЕСКАЯ ЗНАЧИМОСТЬ. Заключается
углублении и расширении знании В спортивной дидактике В части обучения
и обоснования техники бросков с захватом ног с применением научно-
обоснованных подходов. Полученые данные могут быть успехом внедрены

процесс преподавания дисциплины "Теория и методика борьбы самбо" в
профилирующих учебных заведениях. Прикладное значение работы cocmoum
В том, что на основе сконструированных приборов и их применения учеб-
но-тренировочном процессе разработана специальная методика педаго-
гических воздеиствий с целью повышения эффективности начального
обучения бросков борьбе самбо и ее дальнейшего совершенствования, ко-
торая получила признание специалистов, на что имеются coomвem-
ствующие акты о внедрении.

ДОСТОВЕРНОСТЬ ОБОСНОВАННОСТЬ РЕЗУЛЬТАТОВ. Обес-
печены достаточным объемом обследованного контингента, использо-
ванием существующих и разработанных автором специальных объ ективных
методов и приборов, математическои обработкой полученного факти-
ческого цифрового материала, a такж е продолжительностью педаго-
гических экспериментов.По теме диссертации опубликованы 2 научных
статьи и методическое пособие. IՈւ

20 21

© National Library of Armenia



5 .02. 2013

ՀՀ Ազգային գրադարան
I i I I I ու

I II22

NL1762213

© National Library of Armenia



և

© National Library of Armenia


